
REPUBLIKA E KOSOVËS                                                      KOMUNA E LIPJANIT 

REPUBLIKA KOSOVA                                                           OPŠTINA LIPLJAN 

REPUBLIC OF KOSOVO                                                        MUNICIPALITY OF LIPJAN 

E K S T R A K T

Nga procesverbali i mbledhjes së  14-të e Kuvendit tё Komunёs sё Lipjanit  mbajtur me 29. 04. 2011 në sallën e Kuvendit me fillim në ora 10,oo

Në mbledhje prezantuan: 
1. Lulzim Rrustemi,      Kryesues 

2. Fitim Selimi,             anëtar 

3. Heset Sahiti,            anëtar 

4. Enver Kozhani,        anëtar 

5. Hajrije Salihu,          anëtar

6. Bahtir Bahtiri,           anëtar 

7. Idriz Krasniqi,           anëtar 

8. Makfire Ilazi,             anëtar 

9. Ilir Tasholli,               anëtar 

10. Blerim Limani,           anëtar 

11. Ajshe Olluri,              anëtar 

12. Sebahate Qeriqi,       anëtar 

13. Sefer Tasholli,           anëtar 

14. Muhamet Shabani,    anëtar 

15. Naser Sopjani,           anëtar 

16. Ragip Mehmeti,         anëtar 

17. Mevlide Dulahu,         anëtar 

18. Ramadan Grajqevci,  anëtar 

19. Faik Lekaj,                  anëtar 

20. Burbuqe Fazliu,          anëtar 

21. Vlora Limani,              anëtar

22. Alban Asllani,             anëtar 

23. Blerim Gashi,              anëtar

24. Albulena Gashi,          anëtar

25. Lumturije Bytyqi,         anëtar

26. Feti Krasniqi,               anëtar 

27. Mevlide Shamolli,        anëtar 

28. Sylejmon Reçica,        anëtar 

29. Jalldyze Gashi,            anëtar 

30. Rizah Qeriqi,               anëtar 

31. Zyfer Aliu,                    anëtar 
Të tjerë prezent:

1. Banush Bytyçi, Nënkryetar i Komunës
2. Haqif Drenica, Drejtor I DMSH-së 
3. Edmond Rexhepi, Drejtor 

4. Avni Limani, Drejtor 

5. Hasan Luma, shef i sektorit per informim 
6. Sanije Haziri,  OSBE-së
7. Bekim Krasniqi, OJQ-së, YAHR 

8. Vlora Maqedonci, zyra ligjore 
9. Mjetet e informimit (4) 

10. Numer i konsideruar i qytetarëve

11. Haki Avdiu, operator i zërimit 

12. Naser Bytyqi, përkthyes shqip-serbisht 

Procesverbalin nga kjo mbledhje e mbajti Sami Murati. 

Kryesuesi i Kuvendit z. Lulzim Rrustemi, pas konstatimit se në mbledhje prezentojnë të gjithë anëtarët e Kuvendit hapi mbledhjen duke përshëndetur të pranishmit. Pastaj lexoi rendin e ditës së propozuar. Në vazhdim  pyeti  anëtarët  e Kuvendit se a ka dikush vërejtje apo plotësime në rendin e ditës së propozuar? 

Me që askush nuk u lajmërua për fjalë Kryesuesi të njejtin e vuri në votim dhe pas votimit konstatoi se Kuvendi për punën e kësaj mbledhje aprovoi këtë:  

REND DITE

1. Aprovimi i ekstraktit nga mbledhja e 13-të të KK-së 
2. Shqyrtimi i Planit Komunal për mbrojtje nga zjarri

3. Shqyrtimi i Planit Operacional për luftimin dhe çrrënjosjen e smundjes së shpezëve

4. Shqyrtimi i propozim Vendimit për hartimin-plotësimin dhe ndryshimin e Planit Zhvillimor të Komunës së Lipjanit dhe Planit Zhvillimor Urban të Qytetit të Lipjanit dhe 

5. Shqyrtimi i rekomandimit të Komitetit për Çështje Qytetare

Para se të kalohet në punë sipas pikës së parë fjalën e kërkoi Sylejmon Reçica i cili pyeti Kryesuesin pse nuk po bëhet pagesa për punën e Komisionit për hartimin e Statutit të Komunës. 

Lulzim Rrustemi, kemi probleme me pagesat e Komiteteve jo obligative si dhe të komisioneve por jemi duke hulumtuar mundësitë me Ministri përkatëse për pagesën e Komiteteve dhe komisioneve. 

Blerim Gashi, për pyetjet që do ti parashtroj ndoshta më mirë ka qenë që të ishte prezent edhe Kryetari i Komunës mirëpo pamvarsisht nga kjo unë po e përmendi qështjen e kanalizimit të Poturovcit ku kjo qështje eshtë përmend përmes televizionit në emisionin Jeta në Kosovë dhe ajo çka u tha në këtë emision është brengosëse për Komunën tonë, gjithashtu në këtë medium më heret është paraqitë edhe gjendja e mjerushme në shkollën e Rubovcit dhe me këto po krijohet një imazh i keq për Komunën tonë. 

Sefer Tasholli, kërkoj që për mbledhjen e ardhshme të Kuvendit të paraqitet lista për dhënjen e tokave në shfrytëzim qytetarëve si dhe në çfar kushte janë dhënë ato. 
Pastaj u kalua në punë sipas pikës së parë.

I

Aprovimi i ekstraktit nga mbledhja e 13-të të KK-së
Lidhur me këtë pikë Kryesuesi Lulzim Rrustemi pyeti anëtarët se a ka dikush vërejtje apo plotësime në ekstraktin të cilin e keni marrë? 

Heset Sahiti, në faqën 4 pasuesi i fundit i ekstraktit te diskutimi im kërkoj që të përmirësohet diskutimi se nuk kam thënë që Komuna nëse ka mjete vetanake mund ti paguaj Drejtoritë shtesë që janë jashtë Statutit por kam thenë që Komuna duhet ta rregulloj këtë qështje me Ministritë kompetente, andaj kërkoj që kjo të konstatohet në ekstrakt. 

Me që vërejtje tjera nuk pati, Kryesuesi të njejtin e vuri në votim dhe pas votimit konstatoi se Kuvendi unanimisht 

Aprovoi
Ekstraktin nga mbledhja e 13-të të KK-së me vërejtjen e Heset Sahitit 

Shtesë: Ekstrakti. 
II

Shqyrtimi i Planit Komunal për mbrojtje nga zjarri

Lidhur me këtë pikë Kryesuesi i Kuvendit z. Lulzim Rrustemi i dha fjalën Drejtorit të DMSH-së Haqif Drenices i cili në vazhdim i njoftoi të pranishmit me të dhënat nga Plani komunal  për mbrojtje nga zjarri i cili Plan sajon pjesën përbërse të këtij procesverbali.

Lulzim Rrustemi, hapi shqyrtimin, 

Mevlide Dulahu, pyeti se Drejtori i DMSH-së a i ka verifiku hyrje daljet në ndërtesa me që në rastë zjarri te ndërtesat te Bestini nuk mund të hynë kamioni. 

Haqif Drenica, unë nuk e thash në diskutimin tim por sips Ligjit për çdo ndërtim të objekteve duhet të kërkohet pëlqimi në projektin për ndërtim nga DMSH-ja dhe aty ku nuk plotësohen kushtet sipas projektit DMSH-ja nuk do të jep pëlqim. 

Pastaj tha se sa i përket intervenimit te objektet te Bestini ne kemi automjetin me autoshkallë dhe mund të intervenojmë. 
Mevlide Shamolli, përshëndes këtë Plan por kam vërejtje në te me që nuk janë caktuar afatet kohore për realizimin e detyrave në këtë plan dhe ka implikime buxhetore, pyetje tjetër kam se kur do të bëhen trajnimet të cilat janë të parapara me plan. 

Ragip Mehmeti, plani e ka rendësinë e vetë dhe mendoj se më tepër është përshkrim se sa që ka planin operativ. Pastaj tha se kam vërejtje te pikat e karburanteve me që preventiva e parë për mbrojtje nga zjarri te këto pika është nga vetë përsoneli i pikave por mendoj se ata nuk janë të përgaditur dhe të trajnuar për këtë qështje. 

Blerim Gashi, ky Plan pasqyron gjendjen reale për mbrojtje nga zjarri. 

Unë e përshëndes DMSH-në për intervenimet që ka bërë për shuarjen e zjarrit në rastet ku ka pasur zjarre dhe sipas informatave që kemi kjo Drejtori ka qenë e suksesëshme në shurjen e zjarreve. 

Sylejmon Reçica, pyeti se sa do ti përmbushemi nevojat me kapacitetet ekzistuese që kemi. 
Feti Krasniqi, Plani është i mirë edhe pse në shum raste është përshkruar. Në faqën 36 ku bëhet fjalë për realizimin e këtij plani mendoj se duhet ti shtohet edhe një aneks. Te harta në faqen e fundit nuk është reale me që në këtë hartë janë lënë jashtë territorit të Komunës fshati Akllap dhe Sllovi. 
Muhamet Shabani, ky Plan nuk mundet me i ndrru ligjet dhe disa qështje që u përmenden si pikat e karburanteve tjera, unë mendoj se për kontrollin e tyre janë kompetent 
inspekcionet. Pastaj tha se në këtë Plan është dashtë të bëhet edhe një analizë se për çdo intervenim që bëhet në shuarjen e zjarrit duhet të dihet se cila është vlera e shpetimit të mallit. 

Enver Kozhani, unë nuk do të lëshohem në Plan por do të jap një kompliment për ekipin e njësisë së zjarrëfikësve në Lipjan të cilët në një rast që i kamë parë unë duke intervenuar në shurjen e zjarrit në një veturë në afërsi të Lipjanit dhe intervenimi i tyre në shurjen e  zjarrit ka qenë shumë i shpejtë. 
Haqif Drenica, u përgjegj në pyetjet të cilat i parashtroi Ragip Mehmeti, Sylejmon Reçica, Blerim Gashi, Feti Krasniqi dhe Muhamet Shabani, të cilat pyetje janë konstatuar në procesverbal dhe me inqizimin elektronik të mbledhjes. 

Me që diskutime tjera nuk pati, Kryesuesi Lulzim Rrustemi vuri në votim Planin Komunal për mbrojtje nga zjarri dhe pas votimit konstatoi se Kuvendi me shumicën e votave një kundër, apstenim nuk pati, 
Aprovoi

Planin Komunal për mbrojtje nga zjarri

Shtesë: Plani. 
III
Shqyrtimi i Planit Operacional për luftimin dhe çrrënjosjen e smundjes së shpezëve
Lidhur me këtë pikë Kryesuesi Lulzim Rrustemi i dha fjalën Drejtorit të DMSH-së Haqif Drenica i cili në vazhdim njoftoi të pranishmit me të dhënat nga Plani i cili sajon pjesën përbërse të këtij procesverbali. 


Lulzim Rrustemi, Kryesues i Kuvendit, hapi shqyrtimin? 


Mevlide Shamolli, unë mendoj se në këtë Plan duhet të kyqen edhe Drejtoria e shëndetësisë dhe Drejtori për Bujqësi, Pylltari dhe Zhvillim Rural. 


Feti Krasniqi, unë po e shof se ky Plan është një degëzim që obligon edhe strukturat në nivele më të larta dhe unë e mbështes si Plan operacional dhe propozoj që këtij Plani ti shtohet një udhëzues me sqarimet plotësuese për qytetarët. 


Fitim Selimi, është mirë që është bërë ky Plan për evitimin e katastrofave. Pastaj tha se kam disa vërejtje ku në Plan është thenë SHPK ( Shërbimi policor i Kosovës) e gjithashtu është thenë Trupat Mbrojtëse të Kosovës dhe këto duhet të fshihet dhe të thuhet Policia e Kosovës dhe Forca e Sigurisë së Kosovës.


Zyfer Aliu, këto thënje nuk duhet të tolerohen më se nuk thuhet më SHPK e gjithashtu në vend të Trupave Mbrojtëse janë Forcat e Sigurisë. 

Sefer Tasholli, sipas Planit janë përcaktuar përgjegjësit e Drejtorive dhe është mirë që të përfshihet edhe Drejtorati i Shëndetësisë së bashku me Veterinarinë. 

Me që diskutime tjera nuk pati rreth kësaj pike Kryesuesi Lulzim Rrustemi vuri në votim Planin operacional për luftimin dhe çrrënjosjen e smundjes së shpezëve dhe pas votimit konstatoi se Kuvendi me shumicën e votave 
Aprovoi

Planin Operacional për luftimin dhe çrrënjosjen e smundjes së shpezëve

Shtesë: Plani. 
IV
Shqyrtimi i rekomandimit të Komitetit për Çështje Qytetare
Lidhur me këtë pikë Kryesuesi i Kuvendit z. Lulzim Rrustemi i dha fjalën Idriz Krasniqit, Kryesues i Komitetit për Qështje Qytetare i cili në vazhdim tha se në mbledhjen e kaluar të Kuvendit pas shqyrtimit të raportit të punës të këtij Komiteti, Kuvendi ka kërkuar që qështja e zgjedhjeve të kryesive të fshatrave të trajtohet si pikë e veqant në Kuvend dhe në kuadër të kësaj Komiteti për Qështje Qytetare ka hartuar katër rekomandime për mënyrën dhe organizimin e kryesive të fshatrave. Në vazhdim tha se Komiteti ka punuar mjaftë në organizimin e këtyre zgjedhjeve mirëpo nuk kemi arritë që ti mbajmë këto zgjedhje me që subjektet politike nuk kanë qenë të gatshme për organizimin e këtyre zgjedhjeve e gjithashtu tha se është e pamundur që Komiteti në përbërjen prej 5 anëtarëve të organizoj këto zgjedhje pa angazhimin e subjekteve politike. Në vazhdim bëri leximin e rekomandimeve të cilat janë pjesë përbërse të këtij procesverbali. 

Lulzim Rrustemi, Kryesues hapi shqyrtimin? 

Fitim Selimi, unë nuk dua të paragjykoj se a ka qenë mjaft analitike puna e këtij Komiteti. Në vazhdim tha se këto zgjedhje duhet të organizohen nga Komisioni zgjedhor Komunal me që ky komision punon vetëm gjatë zgjedhjeve e pastaj nuk kan punë. Nga ky Kuvend duhet ti nxjerrim konkluzionet se si do të dalim nga kjo situate dhe mendoj se bazë për këto zgjedhje është Rregullorja për të cilen kemi bërë mund deri në nxjerrjen e sajë dhe qështja tjetër është se duhet të hiqet nga mendja se dikush do ti organizoj këto zgjedhje pa pagesë. 

Unë mendoj se askush nuk është më përgjegjës se KKZ-ja për organizimin e këtyre zgjedhjeve, por ne duhet ti ndajmë mjetet financiare e gjithashtu kryetarët e fshatrave duhet të kenë nga një rrogë të vogël. 
Sylejmon Reçica, rekomandimet e Komitetit janë një vërejtje e zhgënjimit të Komitetit që nuk kanë mundur ti organizojnë zgjedhjet. Për tu mbajtur zgjedhjet mendoj se duhet të ekzistoj vullneti i dy subjekteve politike më të mdhaja dhe nëse ekziston ky vullnet sigurisht se zgjedhjet do të kryhen. 

Naser Sopjani, qështja e zgjedhjeve të udhëheqësive të fshatrave është problem që e përcjell jo vetëm Komunën tone por edhe komuna tjera dhe konsideroj se kjo është mungesë e Ligjit me që me Ligj parashifen vetëm dy nivele zgjedhore dhe ate: Nivelin Qendror dhe Nivelin Lokal e tani këtu po kërkojmë edhe nivelin e tretë të zgjedhjeve, prandaj është mirë së subjektet më të mëdha politike PDK dhe LDK në nivel qendrorë të angazhohen për plotësimin e legjislatures edhe për këto zgjedhje. 

Blerim Gashi, sipas rekomandimeve janë disa pengesa dhe propozimin për kyqjen e KKZ-së në zgjedhjen e kryesive të fshatrave mendoj se është e pamundur me që këto zgjedhje nuk janë të parapara me Ligj. U tha që Kryetarëve të fshatrave të u paguhet nga një meditje dhe unë mendoj se kjo nuk është e mjaftueshme. Unë mendoj që duhet ta bëjmë një zgjidhje të përkohëshme por për këtë zgjidhje paraprakisht duhet ta bëjmë një marrëveshje në Kuvend. 
Feti Krasniqi, këto rekomandime mund të jenë përjashtuese në letër por gjendja në teren është ashtu si që janë dhënë rekomandimet. Për ta tejkaluar këtë situate KQZ-ja në bashkëpunim me KKZ duhet ti marrin të dhënat për regjistrim të popullësisë e pastaj të organizohen këto mbledhje. 
Bahtir Bahtiri, këto rekomandime akoma na mbajnë larg zgjedhjes së kryesive të fshatrave të cilat kryesi do të përfaqësojnë interesat e qytetarëve. Me të gjitha ato që ka 
parapa Rregullorja sipas mendimit tim nuk japin një motiv që dikush do të pranoj të hynë në 
udhëheqësi të fshatit. Mendimi është që të gjindet ndonjë modul që të përgaditen zgjedhjet dhe më e mira do të ishte që këtë barrë për organizimin e zgjedhjeve ta merr KKZ-ja. 

Ragip Mehmeti, rekomandimet kanë kërkuar zgjedhje dhe unë propozoj që shefat e grupeve parlamentare të takohen dhe të propozojnë mënyrën e organizimit të këtyre zgjedhjeve dhe mendoj se Rregullorja nuk është statike dhe mund ta plotësojmë me një aneksë nëse ka nevojë. 

Muhamet Shabani, me këtë qështje jemi ballafaqu qe dhjetë vite dhe propozimi që këto zgjedhje të organizohen nga KKZ-ja unë mendoj se pa angazhimin e subjekteve politike as KKZ-ja nuk do të mund ti organizoj zgjedhjet për kryesi të fshatrave. Unë propozoj që zgjedhjet e kryesive të fshatrave të bëhen në bazë të një marrëveshje të cilen do ta nxjerrim në Kuvend. 

Ilir Tasholli, për vetë faktin se qe 12 vite nuk funksionojnë si duhet udhëheqësitë e fshatrave, unë mendoj se me një angazhim tonin dhe me një vullnet të madh mund të zgjedhim këtë problem. Nëse strukturat partiake në secilin fshat takohen unë mendoj se zgjedhjet kanë me pasur sukses dhe ate në një afatë shumë të shpejtë. 

Fitim Selimi,këtu duhet të bëjmë veprime me dy drejtime dhe ate: 
- Të nxjerrim një rekomandim për nivelin e tretë të zgjedhjeve i cili rekomandim do të amandamentohet në Ligj dhe 

- Të angazhohemi se si me implementu këtë Rregullore e gjithashtu propozoj që të formohet një komision për daljen nga kjo situat. 

Lulzim Rrustemi, në bazë të Rregullores mund të organizohen zgjedhjet e lira por me këtë Rregullore nuk është parapar implementuesi, andaj propozoj që për këtë qështje të mbahet një takim i përbashkët me Kuvendin, ekzekutivin, Komitetin për Qështje Qytetare dhe subjektet politike e pastaj të nxjerrim qëndrimet lidhur me organizimin e këtyre zgjedhjeve. 
Për organizimin e këtij takimi angazhohet Komiteti për Qështje Qytetare. 

Pastaj këtë propozim e vuri në votim dhe pas votimit konstatoi se Kuvendi unanimisht 

përkrahi propozimin e Kryesuesit.  


V
Shqyrtimi i propozim Vendimit për hartimin-plotësimin dhe ndryshimin e Planit Zhvillimor të Komunës së Lipjanit dhe Planit Zhvillimor Urban të Qytetit të Lipjanit


Lidhur me këtë pikë Kryesuesi i Kuvendit z. Lulzim Rrustemi i dha fjalën Drejtorit të DPU-së Edmond Rexhepi i cili në vazhdim i njoftoi të pranishmit me të dhënat nga propozimi I Vendimit i cili është pjesë përbërse e këtij procesverbali. 
Lulzim Rrustemi, Kryesues i Kuvendit para se të hap shqyrtimin njoftoi anëtarët e Kuvendit se Këshilli i ekspertëve e ka shqyrtuar propozimin e Vendimit si dhe detyrat programore për hartimin-plotësimin dhe ndryshimin e Planit Zhvillimor të Komunës së Lipjanit si dhe Planit Zhvillimor Urban të Qytetit të Lipjanit dhe lidhur me të njejtin ka dhënë propozimin për plotësimin e detyrave projektuese për hartimin e planit. 


Pastaj hapi shqyrtimin. 


Blerim Gashi, na e përshëndesim këtë iniciativë për ndryshimin e planit. Pastaj tha se Drejtori i DPU-së deklaroj se mbrenda vitit do të hartohet ky plan e që unë jamë skeptik për këtë e gjithashtu pyes se a ka buxhet për hartimin e këtij plani. 

Mevlide Shamolli, është mirë që po bëhet një rishqyrtim i planit zhvillimor mirëpo po më duket se këtu po dalin dy vendime. Në detyrat programore afati është dhënë deri në 
afatin 2025. Unë mendoj se këtu strik duhet të paraqitet afati. 
Edmond Rexhepi, sa i përket pyetjes së Blerimit deklaroj se janë 12 mijë euro për këtë plan dhe besoj se do të kryhet në këtë vitë. 
Në Plan do të inkorporohen të gjitha strategjitë zhvillimore. 
Plani do të bëhet në faza dhe kompania çdo muaj do ta përfundon nga një fazë dhe Kuvendi do të mund të jep vërejtjet e tija. Sa i përket pyetjes së Mevlides po them se na afatin e kemi parpa 15 vite por ekziston mundësia ligjore që çdo 5 vite ta plotësojmë planin. 


Detyrat programore i kemi bërë si pjesë përbërse të këtij Vendimi dhe këto detyra e obligojnë kompaninë për hartimin e planit. 


Sylejmon Reçica, ka qenë nevoj që të nxirret ky plan por kam vërejtje te zonat ekonomike se ka shum zona ekonomike dhe kërkoj që Drejtorati ti përcaktoj prioritetet për zonat ekonomike. 


Sa i përket tokave bujqësore Drejtoria për Bujqësie, Pylltari dhe Zhvillim Rural shumë pak ka bërë që në mënyrë mos të zinet toka bujqësore. 


Feti Krasniqi, cila është shkalla e devijimit të planit ekzistue 5 vjeqar dhe kjo është dashtë të paraqitet në këtë Vendim. 


Sefer Tasholli, unë nuk e kam të kjart se e kemi një Plan Zhvillimor Urban që e kemi aprovu në vitin 2005 dhe vlenë deri në vitin 2015 dhe unë nuk jamë duke e kuptuar se a po e plotësojmë atë plan apo po e nxjerrim një plan të ri. 


Çështja e dytë është se po e bëjmë një plan me sipërfaqe prej cca  338.54 km2 dhe mendoj se kjo është vetëm dëshirë se nuk kemi me e realizu. 

Na kemi parapa zonën ekonomike të agrobiznesit në sipërfaqe prej 95 hektar por gjerë me sot asgjë nuk është ndërmarr andaj pyes se a duhet të marrim ndonjë Vendim për qfuqizimin e këtij Vendimi. Pastaj pyeti se a dimë na se cila është pjesa e jonë me Graçanicën, gjithashtu tha se disa zona ekonomike nuk janë të Qytetit të Lipjanit si që është zona e Kërçevës dhe zona e Agrobiznesit  në sipërfaqe prej 95 ha te Torina.


Heset Sahiti, detyrat programore për mua janë të pa kjarta por unë nuk jamë për ta penguar plotësimin dhe ndryshimin e planit zhvillimor të Komunës dhe planin zhvillimor urban të qytetit. 


Me që diskutime tjera nuk pati Kryesuesi vuri në votim propozimin e Vendimit me detyrat programore si dhe propozimin e Këshillit të ekspertëve për plotësimin e detyrave programore dhe pas votimit konstatoi se Kuvendi me 12 vota për kundër nuk pati dhe 8 apstenime mori këtë: 

V E N D I M 

PËR HARTIMIN- PLOTËSIMIN DHE NDRYSHIMIN E

 PLANIT ZHVILLIMOR KOMUNAL

DHE PLANIT ZHVILLIMOR URBAN TË LIPJANIT 

Neni 1
Me këtë Vendim fillohet Hartimi - Plotësimi dhe Ndryshimi i Planit Zhvillimor të Komunës së Lipjanit 1Nr.30-183, datë 25.03.2005 dhe Planit Zhvillimor Urban të zonës urbane të qytetit të Lipjanit në kontekst të plotësimit, harmonizimit dhe planifikimit, si pjesë e veqantë e Planit Zhvillimor të Komunës ( në tekstin e mëtejmë: Plani).

Neni 2
Plani Zhvillimor Komunal mbulon tërë teritorin e Komunës së Lipjanit në sipërfaqe prej cca 338.54km2, dhe është një plan strategjik multisektorial i cili përcakton caqet afatgjata të zhvillimit ekonomik, shoqëror dhe hapësinor të komunës.

Plani Zhvillimor Urban në kontekst të plotësimit dhe harmonizimit dhe rregullimit, si pjesë e 
Planit zhvillimor të Komunës së Lipjanit mbulon teritorin në sipërfaqe prej cca 1400ha në harmoni me kufijt e përcaktuar me Vendimet dhe Planet aktuale në nivel komunal dhe mundësitë për riplanifikim sipas Skenarëve zhvillimor gjatë procesit të hartimit të Planit, si:
· Plani zhvillimor i Komunës – Zhvillim hapësinor Urban-qyteti i Lipjanit Skenari “D”                         Vendimi 1Nr.30-183 dt.25.03.2005
· Plani rregullues Urban Faza e I-rë– Rrjeti i Infrastrukturës rrugore në qytetin e Lipjanit.Vendimi1Nr.464-412 dt.02.07.2008.

· Plani Zhvillimor Urban “Zgjerimi i kufirit ndërtimor të zonës urbane të qytetit të Lipjanit” Vendimi 1Nr.350-722 dt.12.07.2010, dhe

· Zonat Ekonomike.

· Mundësitë për riplanifikim dhe planifikim në kontekst të zgjerimit të zonave ekzistuese si pjesë e zhvillimeve të përgjithshme gjatë prezentimit dhe aprovimit të Skenarëve zhvillimor.

Neni 3
Me Planin nga neni 1 i këtij Vendimi do të planifikohet zgjidhja e hapësirës në kontekst të ndryshimeve të bëra dhe harmonizimin e tyre me nevojat reale dhe mundësite per te arritur kushte optimale të zhvillimit dhe organizimit hapësinor, rregullimit dhe ndërtimit të Komunës së Lipjanit me qëllim të:

Krijimit të një instrumenti rregullues dhe të thjeshtë –efikas i cili do të mund të aplikohet sa më shpejt të jetë e mundur dhe do të jetë i ndjeshëm ndaj zhvillimeve dhe përcaktimeve të mëtejshme si përkushtim i pushtetit lokal, që ka për synim:

· Zhvillimin e qëndrueshëm socio-ekonomik, 

· Ngritjen e kualitetit të jetës, 

· Zhvillimin dhe menaxhim e qëndrueshëm të resurseve natyrore, 

· Mbrojtjen e mjedit jetësor, 

· Shfrytëzimin racional të hapësirës,të cilët rezultojnë në objektivat preliminare të përgjithshme 

specifike të cilat do të definohen detajisht dhe në mënyrë specifike gjatë procesit të hartimit të Planit sipas  detyres programore për hartimin-plotësimin dhe ndryshimin e Planit Zhvillimor të Komunës së Lipjanit dhe Planit Zhvillimor Urban të Qytetit të Lipjanit e aprovuar nga Kuvendi i Komunës e që është pjesë përbërse e këtij Vendimit. 

Neni 4
Bartës i procesit të hartimit të Planit deri në finalizim është Drejtorati për Planifikim, Urbanizëm, Kadastër dhe Mbrojtje të Mjedisit i cili obligohet që të zhvillojë procedurat tjera në harmoni me rregullativën ligjore të planifikimit dhe ndërtimit.

Bartësi i hartimit të planit – Kompania e cila do të përcaktohet për hartimin e Planit është i obliguar që të hartoj Planin në pajtim me Ligjin, aktet nënligjore të nxjerra në bazë të ligjit, në pajtim me Vendimin mbi hartimin e Planit si dhe në pajtim me dispozitat relevante dhe të dhënat të cilat janë të rëndësishme për zonën për të cilën hartohet plani. 

Neni 5
Deri në miratimin e Planit të ri Zhvillimor Komunal të Lipjanit mbetet në fuqi Plani Zhvillimor Komunal 1Nr.30-183 dt.25.03.2005.

Deri në miratimin e Planit Zhvillimor Urban të qytetit të Lipjanit mbeten në fuqi të gjitha planet urbanistike, dhe se  ndryshimet bëhen vetëm atëherë kur nuk bien në kundërshtim me Planet e rëndësishme.
Neni 6
Plani Zhvillimor i Komunës së Lipjanit dhe Plani Zhvillimor Urban hartohet për periudhën kohore 10 vjeqare.

Neni 7
Ky Vendim hyn në fuqi  8 ditë pas miratimit nga Kuvendi i Komunës dhe do të publikohet në Webfaqen e Komunës dhe tabelën e shpalljeve të Kuvendit të Komunës. 

Shtesë: Vendimi

Pasi qështje tjera nuk pati mbledhja përfundoi në ora 13,30 

 Ekstraktin e Hartoi                                                                                                                                                                                                                                                                                                     

     Sami Murati                                                                                                   Kryesuesi                                                                                         
                                                                                                                        Lulzim Rrustemi 

